[image: image1.png]Konfliktradet £




(Lulesamisk)
Rijddotjoavddemráde

Mij dáhpáduvvá rijddotjoavddemráde tjåhkanimen?
Rijddotjoavddemráde giehtadalli stráffa- ja sivijla ássjijt. 

Stráffaássje: Guoddalim stráffaássje gånna dat guhti le guoddaluvvam le miededam siváv ja ássjeguoddalimoajválattja li gávnnam ássjev hiebalgissan rijddotjoavddemrádáj rádjat.
Sivijla ássje máhtti liehket dábálasj ulmusjgasskasasj rijdo jali ássje ma le stráffudahtte ja ma ælla juogu dal diededuvvam politijaj jali ma duon dán sivá diehti li hiejtedum stráffaássjen ássjeguoddalimoajválattjajs. 
Tjåhkanime åvddåla 
Dánna li sæmmi njuolgadusá juogu dal le stráffaássje jali sivijla ássje. 

Såbadalle válldá aktijvuodav ássjeoassálasstij mierredittjat såbadallamtjåhkanime ájgev. Såbadalle máhttá aj álggoságastallamav oajvvadit ja guládallat jus le dárbbo doarjjaulmutjijda. Jus ássjeoassálasste li nuorabu gå 18 jage, de máhtti æjgáda jali oahttse liehket siegen, ja sij vierttiji sjiehtadusá vuolláj tjállet.  
Tjåhkanit rijddotjoavddemrádáj le luojvoj ja ássjeoassálasste máhtti goassa sihti gæssádit ietjasa dassta. Jus ássjeoassálasste tjåhkanime maŋŋela sihti sjiehtadusáv dahkat, máhttá dat liehket buohtto máksema baktu, barggo jali majt ietján goarrasi.  Ássjeoassálasste bierriji juo åvddågiehtaj ájádallat momentajt sjiehtadussaj.
Tjåhkanimen
Såbadalle barggo le viehkedit ássjeoassálasstijt aktan ságastittjat. Såbadalle diedojt juohká rijddotjoavddemráde birra, tjåhkanime ja oassálasstij rållaj birra. Såbadalle ij galga liehket bællásasj ja sujna le sjávodisvuodavælggo.
Tjåhkanimen le divna ássjeoassálasstijn vejulasjvuohta giehttot ietjasa vásádusáj, moajttemusáj ja dåbdoj birra ássjen mij le dáhpáduvvam. 
Ássjeoassálasstijn – ja ij såbadallen – le åvdåsvásstádus sjiehtadusá sisano hárráj.  Divna ássjeoassálasste máhtti buktet oajvvadusájt sjiehtadusá sisano hárráj. 
Stráffaássje 

Galggá liehket tjálalasj sjiehtadus mij vuollájtjáleduvvá ássjeoassálasstijs, ja aj oahttses jus nubbe ássjeoassálasstijs le nuorap gå 18 jage. 
Jus sjiehtadus galggá liehket fámon, de viertti dåhkkiduvvat såbadalles. Såbadallen le riektá ja vælggogisvuohta vuornnot dåhkkidimes sjiehtadusáv mij sjaddá ilá ávkken nuppe gáktuj – jali ij le buorren ietjá dettulasj siváj diehti. 
Jus sjiehtadusán le gatjálvis mávsos, de le vahkko gáhtamájggen maŋŋela gå sjiehtadus le dagádum. 
Sivijla ássje 
Ij dárbaha liehket tjálalasj sjiehtadus, valla huoman le buorre dahkat tjálalasj sjiehtadusáv mij duodas masi ássjeoassálasste libá guorrasam. Tjálalasjvuohta le aj gájbbadussan jus rijddotjoavddemráde galggá ássjev gåtsedit.
Jus le sávadahtte, de máhtti ássjeoassálasste mierredit gáhtamájggemierev, vaj sjaddá máhttelis gæssádit sjiehtadusás mierredum ájge åvddåla. 
Tjåhkanime maŋŋela
Stráffaássje 

Rijddotjoavddemráde háldadus rádjá kopijav sjiehtadusás ássjeguoddalimoajválattjajda. 
Jus sjiehtadusán le ájggemierre, de galgga dat guhti gujddi diededit rijddotjoavddemrádáj jus ájggemierev li tjuovvum vaj ælla. 

Ássjeguoddalimoajválattja oadtju diedov båhtusis. 
Jus sjiehtadus doajeduvvá máhttá politija ådåsis ássjev giehtadallat ja ietjá stráffariektálasj reaksjåvnåjt árvustallat. 
Jus sjiehtadus anoduvvá, de le ássje ållidum.
Stráffaássje ma rijddotjoavddemráden tjoavdeduvvi e mierkkiduvá makkirak stráffaduodastusájn, valla mierkkiduvvi politijaduodastussaj guovte jahkáj åvddål gå  gádoduvvi, jus e ådå stráffaássje badjána dan ájgegávdan.
Sivijla ássje 

Jus sjiehtadusán le ájggemierre, de galgga dat guhti gujddi diededit rijddotjoavddemrádáj jus ájggemierev li tjuovvum vaj ælla. 

Jus ássje le rájadum politijas sivijla ássjen, galggi sij oadtjot kopijav sjiehtadusás ja diedov jus sjiehtadus le ållidum jali ij. 

Jus sjiehtadus le ållidum, de ássje låhpaduvvá.
Jus sjiehtadus ij le ållidum galggá rijddotjoavddemráde gatjádit ássjeoassálasstijs jus ådå såbadallamav sihti. 
Jus rijddotjoavddemráde giehtadallam ij dåhkkiduvá, le gujddijiddjen máhttelisvuohta ássjetjoavddemrádáj diededit jali ássjev politijaj diededit jus ájggemierre ij le vássám. Jus sjiehtadus anoduvvá, de le ássje ållidum. 

